
UNIVERSIDAD CATOLICA DEL EQUADOR

Quiti, die 18 aprilis 1960

Eminentissime ac Reverendissime Domine,

Acceptis litteris ab Eminentia Tua Rev.ma die 18 iulii 1959 sub in-
scriptione 2 C/59-36 exaratis, summa diligentia inquirendum putavi quid
ab Universitate Catholica Aequatoris tanti momenti inquisitioni respon-
dendum esset.

Cum vota desiderentur brevia, clara, praecisa, practicamque conclu-
sionem demonstrantia, simulque ad res exsequendas accomodata, his con-
ditionibus nos satisfacere censemus si a Concilio Oecumenico proxime
celebrando enixis precibus impetremus ut apertam, dogmaticam, specifi-
camque condemnationem proferat laicismi, quem haeresim hodiernam
maxime nocivam maximeque periculosam reputamus.

Non nos fugit sub nomine laicismi plura ac valde diversa pro divetsis
nationibus posse intelligi, quae proinde diversis etiam gradibus condem-
nationis obnoxia sunt; at communis est quaedam falsitas gravissima, ni-
mirum quod propugnet religionem, scilicet relationes sive individui, sive
hominis socialis, sive Status cum Deo a libera hominum voluntate pendere,
ita ut vitam honestam tam degat qui eas relationes, cultumque quo
manifestantur, foveat, quam qui eas negligat aut plane respuat.

Dempto hoc fundamento obligationis omnimodae hominum ad Deum,
sequitur indifferentismus religiosus, sequuntur iura patia a Statu tam
falsis religionibus quam verae agnita, sequitur patens imminutio fidei
cum consequente corruptione morum, sequitur aperta porta ad omnes
errores.

In hac nostra Catholica Universitate Aequatoris in qua plus quam
dimidium studentium e laicis collegiis procedunt, experimur quam dif-
ficile sit eos sensu christianae vitae imbuere ideasque laicas quas ab in-
fantia didicerunt citca  independentiam Status ab omni influxu religioso
dissolvere.

Hodiernae pugnae politicae in Aequatore ob proximas electiones
Praesidis clarissime manifestant quanta inter nos irrepserit idearum
confusio ex hoc dogmate laico longe lateque grassante: religionem non
debere misceri cum te politica; viris feminisque vere catholicis in foro



538 UNIVERSITAS CATHOLICA AEQUATORIS

interno licere votum dare pro candidato liberali aut socialista aut etjam
communista, ex eo quod in ordinibus undequaque inter se independen.
tibus versentur politica et religio.

Tam altas radices hic etror, saltem inter nos, in populari persua-
sione immisit, ut nonnisi Apostolica aut Conciliari condemnatione dj-
recta et nominali eradicari posse videatur. Tanta enim hac in re pervi-
cacia est multotum virorum, quodque mirum videri potest, multarum
feminarum quae sese catholicas nominant, ut tantummodo metu cop.
demnationis ob denuntiatam haeresim in fide et disciplina catholica cop-
tineri valeant.

Haec sunt, Eminentissime ac Reverendissime Domine, vota quae
Universitas Catholica Aequatoris ad Oecumenicum Concilium celebran-
dum cum maxima reverentia defert, divinam Providentiam adprecans
ut ea Sanctissimo Domino nostro loanni XXIII feliciter regnanti Pa-
tribusque Concilii inspirare dignetur quae in maximum bonum Sanctae
Ecclesiae redundare possint.

Eminentiae Tuae Rev.mae
infimus servus in Christo

Aurerius EsriNosa Périr, S. 1.
Rector



